
 

ZAPISNIK O RADU SEDME SJEDNICE  

GRADSKOG VIJEĆA GRADA SARAJEVA   

ODRŽANE  27.09.2017. GODINE 

 

Broj: 01-02-1505/17 

Datum: 27.09.2017. godine  

 

Sjednica  je počela  s radom u 10.00 sati. 

Sjednicom je predsjedavao Dr. Igor Gavrić, Predsjedavajući Gradskog vijeća Grada Sarajeva. 

Prisutni su bili sljedeći gradski vijećnici:  
 

 

 

 

 

 

 

 

 

 

 

 

 

 

 

 

 

 

 

 

 

 

 

Odsutni: Mr. Tea Dreković, (najavljen izostanak)  

 

Pored gradskih vijećnika sjednici su prisustvovali:  

1. Mr.Abdulah Skaka, Gradonačelnik 

2. Milan Trivić, zamjenik Gradonačelnika 

3. Ivica Šarić, zamjenik Gradonačelnika 

4. Safet Krajišnik, Sekretar Gradskog vijeća, 

5. Jasmina Karović, pravobranilac Grada Sarajeva, 

6. Elvir Hadžiahmetović, sekretar Gradske uprave, 

7. Firdevsa Bračković, pomoćnik Gradonačelnika za lokalno poslovanje i razvoj grada, 

8. Dragana Solaković, pomoćnik  Gradonačelnika  za  lokalnu samoupravu, 

9. Amela Kolovrat, pomoćnik Gradonačelnika za finansije, 

10. Hamdo Karić, pomoćnik Gradonačelnika za komunalne poslove,  

11. Arijana Musić, ispred Službe za urbano planiranje i stambene poslove, 

 

 

1. Mr. Hazim Bahtanović 15.  Almedin Miladin 

2. Bajro Biber 16. Snežana Omukić 

3. Mr. Vedad Deljković 17. Barbara Peleš Stroil 

4. Vedran Dodik 18. Mr. Enes Peštek 

5. Samir Fazlić 19. Mr. Srđan Simonović 

6. Sanela Fijuljanin 20. Srđan Srdić 

7. Edina Gabela 21. Mr. Sead Srna 

 

8. Dr. Igor Gavrić 22. Dado Stojnić 

9. Nuko Grebović 23. Adnan Talić 

10. Reuf Hafizović 24. Nihad Uk 

11. Mr. Vibor Handžić 25. Lana Velić 

 

12. Mira Jurić 26. Toni Vukadin 

13. Prof. dr. Velija Katica 27. Miroslav Živanović 

14. Miro Lazović   

12. Članovi Komisije za Statut i akte koji nisu gradski vijećnici (prema evidenciji u Službi Gradskog 

vijeća), 

13. Enver Hadžiomerspahić, direktor Ars Aevi 

14. Senahid Godinjak, direktor EYOF 2019, Istočno Sarajevo 

15. Avdija Hasanović, direktor JP“Olimpijski bazen Otoka“ 

 

Predsjedavajući Gradskog vijeća Igor Gavrić je pozdravio prisutne gradske vijećnike i goste te 

otvorio Sedmu sjednicu Gradskog vijeća Grada Sarajeva konstatacijom da sjednici prisustvuje 27 

gradskih vijećnika, da je izostanak najavila gradska vijećnica Tea Dreković, te da sjednica Gradskog 

vijeća ima kvorum za punovažan rad i odlučivanje.  

  *** 

U raspravi o Zapisniku o radu Šeste sjednice Gradskog vijeća,  gradski vijećnik Toni Vukadin je 

iznio prijedlog sljedećeg sadržaja.  

Potrebno je, u dijelu zapisnika koji se odnosi na Prijedlog Odluke o izmjenama i dopunama Budžeta 

Grada Sarajeva za 2017. godinu, navesti konstataciju da gradski vijećnici koji su uposleni u JP 

„Olimpijski bazen Otoka“ imaju pravo glasati o navedenoj temi. 

*** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

jednoglasno, izjasnivši se sa 26 glasova ''za'', bez glasova ''protiv'' i bez ''suzdržanih'' glasova prisutnih 

gradskih vijećnika (jedan gradski vijećnik se nije izjasnio), usvojilo je Zapisnik o radu Šeste sjednice 

Gradskog vijeća Grada Sarajeva, održane 26.07.2017. godine.   

*** 

Predsjedavajući Gradskog vijeća Igor Gavrić je najavio utvrđivanje dnevnog reda i dao uvodne 

napomene sljedećeg sadržaja.  

Uz poziv za sjednicu Gradskog vijeća, gradskim vijećnicima je dostavljen prijedlog dnevnog reda sa 

materijalima i izvještajima nadležnih radnih tijela o predloženim aktima. U najavi sjednice 

postavljeni su i informativni materijali sa prigovorima građana vezano za Regulacioni plan 

‘’Švrakino Selo-Aneks’’, a nakon provedene javne rasprave. Dostupne su i saglasnosti zamjenika 

Gradonačelnika.  

Zatim je pozvao na jedinstvenu raspravu, a pojedinačno odlučivanje o aktima podnesenim na 

razmatranje  u formi prijedloga, po proceduri koja zahtjeva izjašnjenje Gradskog vijeća o prethodnom 

pitanju i to o:  

- Prijedlogu Odluke o imenovanju zamjenika pravobranioca Pravobranilaštva Grada 

Sarajeva 

- Prijedlogu Odluke o uspostavljanju saradnje između Grada Sarajeva i Prefekture 

Centralnog administrativnog okruga Grada Moskve  

- Prijedlogu Odluke o uspostavljanju saradnje između Grada Sarajeva i Grada Zurich-a i 

ETH Zurich i Matice Bosne i Hercegovine 

- Prijedlogu Odluke o davanju saglasnosti na Pravilnik o unutrašnjoj organizaciji i 

sistematizaciji radnih mjesta organa uprave Grada Sarajeva 

- Prijedlogu Odluke o platama i naknadama u organima Grada Sarajeva  

- Prijedlogu Odluke o davanju prethodne saglasnosti za zaključivanje ugovora o zakupu 

poslovnih prostora sa Općinom Stari Grad Sarajevo, radi uspostave stalne postavke 

„Galerije Berber“ 

- Prijedlogu Odluke o davanju Saglasnosti na Sporazum o namjeri osnivanja Javne ustanove 

''Muzej savremene umjetnosti ARS AEVI Sarajevo'' 

***  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, većinom glasova, izjasnivši se sa 26 glasova ''za'', bez glasova ''protiv'' i uz 1 ''suzdržan'' glas 

prisutnih gradskih vijećnika, usvojilo je prijedlog da se Odluka o imenovanju zamjenika 

pravobranioca Pravobranilaštva Grada Sarajeva razmatra po skraćenom postupku, u formi prijedloga i 

kao takva uvrsti u prijedlog dnevnog reda Sedme sjednice Gradskog vijeća.   

 

***  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 26 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika (jedan gradski vijećnik se nije izjasnio), usvojilo je prijedlog da 

se Odluka o uspostavljanju saradnje između Grada Sarajeva i Prefekture Centralnog administrativnog 

okruga Grada Moskve  razmatra po skraćenom postupku, u formi prijedloga i kao takva uvrsti u 

prijedlog dnevnog reda Sedme sjednice Gradskog vijeća.   

***  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 27 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika, usvojilo je prijedlog da se Odluka o uspostavljanju saradnje 

između Grada Sarajeva i Grada Zurich-a i ETH Zurich i Matice Bosne i Hercegovine razmatra po 

skraćenom postupku, u formi prijedloga i kao takva uvrsti u prijedlog dnevnog reda Sedme sjednice 

Gradskog vijeća.   

***  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 27 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika, usvojilo je prijedlog da se Odluka o davanju saglasnosti na 

Pravilnik o unutrašnjoj organizaciji i sistematizaciji radnih mjesta organa uprave Grada Sarajeva 

razmatra po skraćenom postupku, u formi prijedloga i kao takva uvrsti u prijedlog dnevnog reda 

Sedme sjednice Gradskog vijeća.   

***  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 27 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika, usvojilo je prijedlog da se Odluka o platama i naknadama u 

organima Grada Sarajeva razmatra po skraćenom postupku, u formi prijedloga i kao takva uvrsti u 

prijedlog dnevnog reda Sedme sjednice Gradskog vijeća.   

***  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 27 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika, usvojilo je prijedlog da se Odluka o davanju prethodne 

saglasnosti za zaključivanje ugovora o zakupu poslovnih prostora sa Općinom Stari Grad Sarajevo, 

radi uspostave stalne postavke „Galerije Berber“ razmatra po skraćenom postupku, u formi prijedloga 

i kao takva uvrsti u prijedlog dnevnog reda Sedme sjednice Gradskog vijeća.   

***  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 27 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika, usvojilo je prijedlog da se Odluka o davanju Saglasnosti na 

Sporazum o namjeri osnivanja Javne ustanove ''Muzej savremene umjetnosti ARS AEVI Sarajevo'' 

razmatra po skraćenom postupku, u formi prijedloga i kao takva uvrsti u prijedlog dnevnog reda 

Sedme sjednice Gradskog vijeća. 

*** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 27 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika, usvojilo  je dnevni red Sedme sjednice Gradskog vijeća:  

1. Prijedlog Odluke o imenovanju zamjenika pravobranioca Pravobranilaštva Grada 

Sarajeva 

2. Prijedlog Odluke o uspostavljanju saradnje između Grada Sarajeva i Prefekture 

Centralnog administrativnog okruga Grada Moskve  

3. Prijedlog Odluke o uspostavljanju saradnje između Grada Sarajeva i Grada Zurich-

a i ETH Zurich i Matice BiH 

4. Prijedlog Odluke o davanju saglasnosti na Pravilnik o unutrašnjoj organizaciji i 

sistematizaciji radnih mjesta organa uprave Grada Sarajeva 

5. Prijedlog Odluke o platama i naknadama u organima Grada Sarajeva  

6. Prijedlog Odluke o davanju prethodne saglasnosti za zaključivanje ugovora o 

zakupu poslovnih prostora sa Općinom Stari Grad Sarajevo, radi uspostave stalne 

postavke „Galerije Berber“ 

7. Prijedlog Odluke o davanju Saglasnosti na Sporazum o namjeri osnivanja Javne 

ustanove ''Muzej savremene umjetnosti ARS AEVI Sarajevo'' 

8. Izvještaj o preduzetim aktivnostima i toku priprema za održavanje EYOF 2019 

9. Informacija o izvršenju Budžeta Grada Sarajeva za period 01.01.-30.06.2017. godine 

10. Informacija Gradskom vijeću Grada Sarajeva za usmjeravanje sredstava Budžeta 

Grada Sarajevo – Historijski muzej Bosne i Hercegovine 

11. Informacija o stanju privrede i zapošljavanja u Gradu Sarajevu za 2016. godinu  

12. Vijećnička pitanja i inicijative 

 

Ad 1)  

Prijedlog Odluke o imenovanju zamjenika pravobranioca Pravobranilaštva Grada Sarajeva 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač Odluke Gradonačelnik, da je materijal razmatrala Komisija za izbor i 

imenovanja i podržala prijedlog, te da je Komisija za Statut i akte podržala formu predloženog akta. 

Podsjetio je da je po izboru Gradonačelnika, kandidat za zamjenika pravobranioca u Pravobranilaštvu 

Grada Sarajeva Besim Musakadić, te da je  CV  kandidata u prilogu predložene odluke. 

U raspravi su svojim pitanjima, odosno stavovima i mišljenjima, sudjelovali gradska vijećnica 

Snežana Omukić i gradski vijećnik Miroslav Živanović, a poslije odgovora na pitanja i dodatnog 

obrazloženja gradskog vijećnika Velije Katica, predsjedavajućeg Komisije za izbor i 

imenovanja, ponovo  gradska vijećnica Snežana Omukić, te gradski vijećnik Nihad Uk i gradski 

vijećnik Vibor Handžić. Raspravu je nastavio gradski vijećnik Velija Katica, a zatim i gradska 

vijećnica Snežana Omukić i gradski vijećnik Vibor Handžić. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 16 glasova ''za'', bez glasova ''protiv'', uz 10 ''suzdržanih'' glasova 

prisutnih gradskih vijećnika (jedan gradski vijećnik se nije izjasnio), usvojilo Odluku o imenovanju 

zamjenika pravobranioca Pravobranilaštva Grada Sarajeva Besima Musakadića.   

 



5 
 

Novoizabrani zamjenik pravobranioca Pravobranilaštva Grada Sarajeva Besim Musakadić se 

obratio Gradskom vijeću, te je ponavljajući za Predsjedavajućim Gradskog vijeća Igorom 

Gavrićem dao svečanu izjavu: ''Izjavljujem da ću se u vršenju službe zamjenika Pravobranioca 

pridržavati Ustava i zakona Bosne i Hercegovine, Federacije Bosne i Hercegovine i Kantona 

Sarajevo, te propisa Grada, i da ću službu vršiti savjesno’’. 

 

 
Ad 2) 

Prijedlog Odluke o uspostavljanju saradnje između Grada Sarajeva i Prefekture Centralnog 

administrativnog okruga Grada Moskve  

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač odluke Gradonačelnik, te da su materijal razmatrala nadležna radna tijela 

Komisija za međunarodnu suradnju  i Komisija za Statut i akte. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 25 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika (dva gradska vijećnika se nisu izjasnila), usvojilo Odluku o 

uspostavljanju saradnje između Grada Sarajeva i Prefekture Centralnog administrativnog 

okruga Grada Moskve kako je predložena.  

 

Ad 3) 

Prijedlog Odluke o uspostavljanju saradnje između Grada Sarajeva i Grada Zurich-a i ETH 

Zurich i Matice BiH 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač odluke Gradonačelnik, te da su materijal razmatrala nadležna radna tijela 

Komisija za međunarodnu suradnju  i Komisija za Statut i akte. 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 26 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika (jedan gradski vijećnik se nije izjasnio), usvojilo Odluku o 

uspostavljanju saradnje između Grada Sarajeva i Grada Zurich-a i ETH Zurich i Matice BiH 

kako je predložena.  

U povodu usvajanja ove odluke, Gradskom vijeću se obratio  Gradonačelnik Abdulah Skaka. 

 

Ad 4) 

Prijedlog Odluke o davanju saglasnosti na Pravilnik o unutrašnjoj organizaciji i sistematizaciji 

radnih mjesta organa uprave Grada Sarajeva 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač odluke Gradonačelnik, da su materijal razmatrala nadležna radna tijela i to  

Administrativna komisija  i Komisija za Statut i akte.  

U raspravi je poslovničko pitanje postavio gradski vijećnik Nihad Uk, odgovor sa svojim 

mišljenjem dao je sekretar Gradskog vijeća Safet Krajišnik, a dodatno obrazloženje 

Gradonačelnik Abdulah Skaka, te Predsjedavajući Gradskog vijeća Igor Gavrić. Na 

poslovničko pitanje gradskog vijećnika Mire Lazovića, odgovor je dao Predsjedavajući Gradskog 

vijeća Igor Gavrić, a dalje obrazložio i Gradonačelnik Abdulah Skaka.  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

jednoglasno, izjasnivši se sa 20 glasova ''za'', četiri glasa ''protiv'' i uz dva ''suzdržana'' glasa prisutnih 

gradskih vijećnika (jedan gradski vijećnik se nije izjasnio), usvojilo je Odluku o davanju 

saglasnosti na Pravilnik o unutrašnjoj organizaciji i sistematizaciji radnih mjesta organa 

uprave Grada Sarajeva kako je predložena.  

U povodu usvajanja ove odluke, Gradskom vijeću se obratio  Gradonačelnik Abdulah Skaka. 

 

Ad 5) 

Prijedlog Odluke o platama i naknadama u organima Grada Sarajeva  

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike na predlagača  Odluke, te na mišljenja nadležnih radnih tijela.   

Gradski vijećnik Nihad Uk je zatražio da se Komisija za Statut i akte izjasni o tome ostaje li pri 

svojim amandmanima, budući da ih predlagač nije prihvatio, te je Predsjedavajući Gradskog vijeća 

Igor Gavrić podsjetio gradske vijećnike na sadržaj uloženih amandmana.  

Zatim je, na zahtjev predsjedavajućeg Kluba gradskih vijećnika Naše stranke, gradskog vijećnika 

Vibora Handžića,  Predsjedavajući Gradskog vijeća Igor Gavrić najavio pauzu u radu sjednice 

Gradskog vijeća.  

*** 
 

Poslije pauze i izjašnjenja gradskog vijećnika Vibora Handžića o rezultatima postignutim tokom 

pauze, Gradonačelnik Abdulah Skaka se izjasnio da ne prihvaća rješenja iz podnesenih amndmana.  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, (u 

ponovljenom glasanju zbog tehničke greške) većinom od prisutnih gradskih vijećnika, izjasnivši se 

sa 13 glasova ''za'', četiri glasa ''protiv'' i uz osam ''suzdržanih'' glasova (jedan  gradski vijećnik se nije 

izjasnio), usvojilo je Prvi amandman  Komisije za Statut i akte kojim se za sekretara Gradskog 

vijeća utvrđuje koeficijent za obračun plaće u visini od  6,50.    

*** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

izjasnivši se sa osam glasova ''za'', osam glasova ''protiv'' i uz devet ''suzdržanih'' glasova, nije 

usvojilo Drugi amandman  Komisije za Statut i akte  kojim se predlaže da se u članu 5. predložene 

odluke, iza stava 1. dodaju riječi “u skladu s zakonom i kolektivnim ugovorom”.    

 

Uslijedila je kratka rasprava o poslovničkom pitanju zamjenice Predsjedavajućeg Gradskog vijeća 

Edine Gabela i  Predsjedavajućeg Gradskog vijeća Igora Gavrića.  

*** 

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

većinom glasova, izjasnivši se sa 20 glasova ''za'', četiri glasa ''protiv'' i uz jedan ''suzdržan'' glas, 

usvojilo je  Odluku o platama i naknadama u organima Grada Sarajeva čiji sastavni dio je 

rješenje iz usvojenog amandmana.  

 

Ad 6) 

Prijedlog Odluke o davanju prethodne saglasnosti za zaključivanje ugovora o zakupu poslovnih 

prostora sa Općinom Stari Grad Sarajevo, radi uspostave stalne postavke „Galerije Berber“ 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač materijala Gradonačelnik, da je materijal razmatrao Odbor za društvene 

djelatnosti, Administrativna komisija i Komisija za Statut i akte, te da su izvještaji radnih tijela  

priloženi uz predloženu odluku. 

Uvodno izlaganje je dao Gradonačelnik Abdulah Skaka. 

U raspravi su postavili pitanja i iznijeli određena mišljenja  gradski vijećnik Samir Fazlić i gradski 

vijećnik Vedran Dodik, a odgovore na pitanja i dodatna obrazloženja dao je Gradonačelnik 

Abdulah Skaka. Uslijedila su nova pitanja gradskog vijećnika Vedrana Dodika i gradskog 

vijećnika Samira Fazlića i odgovor i dodatna obrazloženja Gradonačelnika Abdulaha Skake. 

Dalje je raspravu svojim mišljenjem, pitanjima i sugestijama nastavio gradski vijećnik Nuko 

Grebović, te je odgovore na pitanja, odnosno očitovanje o sugestijama dao Gradonačelnik Abdulah 

Skaka. O sugestiji gradskog vijećnika Srđana Simonovića, očitovao se Predsjedavajući 

Gradskog vijeća Igor Gavrić.  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva,  

jednoglasno, izjasnivši se sa 22 glasa ''za'', bez glasova ''protiv'' i bez ''suzdržanih'' glasova prisutnih 

gradskih vijećnika (tri gradska vijećnika se nisu izjasnila), usvojilo je Odluku o davanju prethodne 

saglasnosti za zaključivanje ugovora o zakupu poslovnih prostora sa Općinom Stari Grad 

Sarajevo, radi uspostave stalne postavke „Galerije Berber“ kako je predložena. 

 

Ad 7) 

Prijedlog Odluke o davanju Saglasnosti na Sporazum o namjeri osnivanja Javne ustanove 

''Muzej savremene umjetnosti ARS AEVI Sarajevo'' 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač materijala Gradonačelnik, da je materijal razmatrao Odbor za društvene 

djelatnosti, Administrativna komisija i Komisija za Statut i akte, te da su izvještaji radnih tijela  

priloženi uz predloženu odluku. 

U raspravi je gradski vijećnik Vibor Handžić iznio  mišljenje i postavio  pitanja, te je, nakon najave 

Gradonačelnika Abdulaha Skake, odgovor na pitanja i dodatna obrazloženja dao zamjenik 

Gradonačelnika  Milan Trivić.  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, 

jednoglasno, izjasnivši se sa 24 glasa ''za'', bez glasova ''protiv'' i bez ''suzdržanih'' glasova prisutnih 

gradskih vijećnika (jedan gradski vijećnik se nije izjasnio), usvojilo je Odluku o davanju 

Saglasnosti na Sporazum o namjeri osnivanja Javne ustanove ''Muzej savremene umjetnosti 

ARS AEVI Sarajevo'' kako je predložena.  

 

Ad 8) 

Izvještaj o preduzetim aktivnostima i toku priprema za održavanje EYOF 2019 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač materijala Gradonačelnik, da je materijal razmatrao Odbor za društvene 

djelatnosti i Komisija za Statut i akte koja je utvrdila i  prijedlog za zaključivanje, te da su izvještaji 

radnih tijela  priloženi uz podneseni izvještaj. 

U raspravi su gradski vijećnik Toni Vukadin i gradski vijećnik Velija Katica  iznijeli  mišljenje i 

postavili pitanja, te su odgovore na pitanja i dodatna obrazloženja dali  Gradonačelnik Abdulah 

Skaka i direktor EYOF d.o.o. Senahid Godinjak koji je informirao Gradsko vijeće da je aktivnost 

iz predloženog zaključka Komisije za Statut i akte već pokrenuta, te se Gradsko vijeće o predloženom 

zaključku nije izjašnjavalo.  

Na poziv Predsjedavajućeg Gradskog vijeća Igora Gavrića, Gradsko vijeće Grada Sarajeva, bez 

rasprave, jednoglasno, izjasnivši se sa 25 glasova ''za'', bez glasova ''protiv'' i bez ''suzdržanih'' 

glasova prisutnih gradskih vijećnika, usvojilo je Izvještaj o preduzetim aktivnostima i toku 

priprema za održavanje EYOF 2019 kako je podnesen.  

Ad 9)  

Informacija o izvršenju Budžeta Grada Sarajeva za period 01.01.-30.06.2017. godine 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač materijala Gradonačelnik, da su materijal razmatrali  Odbor za budžet i 

finansije i Administrativna komisija, te da su izvještaji radnih tijela priloženi uz podnesenu 

informaciju. Podsjetio je gradske vijećnike da je sastavni dio materijala i Izvještaj o izvršenju budžeta 

za prvo polugodište 2017. godine koji se, u skladu sa Zakonom, dostavlja Ministartsvu finansija 

Kantona Sarajevo. 

Rasprave nije bilo, te je Predsjedavajući Gradskog vijeća Igor Gavrić, konstatirao  da je Gradsko 

vijeće Grada Sarajeva primilo k znanju Informaciju o izvršenju Budžeta Grada Sarajeva za 

period 01.01.-30.06.2017. godine kako je podnesena.  

 

Ad 10)  

Informacija Gradskom vijeću Grada Sarajeva za usmjeravanje sredstava Budžeta Grada 

Sarajevo – Historijski muzej Bosne i Hercegovine 

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač materijala Gradonačelnik, da su materijal razmatrala nadležna radna tijela i 

to  Odbor za društvene djelatnosti i Administrativna komisija, te da su izvještaji radnih tijela priloženi 

uz podnesenu informaciju. 

Rasprave nije bilo te je Predsjedavajući Gradskog vijeća Igor Gavrić, konstatirao da je Gradsko 

vijeće Grada Sarajeva primilo k znanju Informaciju za usmjeravanje sredstava Budžeta Grada 

Sarajevo – Historijski muzej Bosne i Hercegovine kako je podnesena.  

 

Ad 11)  

Informacija o stanju privrede i zapošljavanja u Gradu Sarajevu za 2016. godinu  

 

U uvodnim napomenama Predsjedavajući Gradskog vijeća Igor Gavrić podsjetio je gradske 

vijećnike da je predlagač materijala Gradonačelnik, da je materijal razmatrao Odbor za lokalno 

poslovanje i turizam, te da je izvještaj  radnog tijela priložen uz podnesenu informaciju. 

Rasprave nije bilo te je Predsjedavajući Gradskog vijeća Igor Gavrić, konstatirao da je Gradsko 

vijeće Grada Sarajeva primilo k znanju Informacija o stanju privrede i zapošljavanja u Gradu 

Sarajevu za 2016. godinu kako je podnesena.  

 

Ad 12)  

Vijećnička pitanja i inicijative  

 

Predsjedavajući Gradskog vijeća Igor Gavrić je dao uvodne napomene sljedećeg sadržaja.  

Gradskim vijećnicima je uz poziv za sjednicu dostavljena inicijativa sa priloženim obrazloženjem 

koju je gradski vijećnik Nuko Grebović podnio na prošloj sjednici Gradskog vijeća, dostavio je u 

pismenoj formi i zatražio izjašnjavanje Gradskog vijeća na sljedećoj sjednici.  

1. Gradski vijećnik Nuko Grebović uputio je inicijativu  sljedećeg sadržaja. 

''Potrebno je u parku kraj Predsjedništva Bosne i Hercegovine, gdje su već postavljeni 

spomenici Mirzi Delibašiću i Davorinu Popoviću i gdje je inicirano postavljanje 

spomenika Dariju Džamonji i Kemalu Montenu, postavi i spomenik Esadu Arnautaliću.'' 

U raspravi o podnesenoj inicijativi sudjelovao je gradski vijećnik Sead Srna, a odgovore 

na pitanja i dodatno obrazloženje je dao gradski vijećnik Nuko Grebović.  

Na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, jednoglasno, izjasnivši se sa 22 glasa ''za'', bez glasova ''protiv'' i bez 

''suzdržanih'' glasova prisutnih gradskih vijećnika (tri gradska vijećnika se nisu izjasnila), 

podržalo je podnesenu inicijativu, te je ona postala inicijativom Gradskog vijeća Grada 

Sarajeva i upućuje se Gradonačelniku na daljnju obradu u skladu sa gradskim propisom za 

izgradnju spomenika.  

 

2. Komisija za Statut i akte je uputila inicijativu kojom predlaže Gradskom vijeću 

donošenje konkretnog zaključka. 

U raspravi o podnesenoj inicijativi sudjelovao je Predsjedavajući Gradskog vijeća Igor 

Gavrić, a obratio se i Gradonačelnik Abdulah Skaka. 

Na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 23 glasa ''za'', bez glasova ''protiv'' i uz 1 

''suzdržan'' glas prisutnih gradskih vijećnika (jedan gradski vijećnik se nije izjasnio), 

podržalo  je podnesenu inicijativu, i usvojilo sljedeći zaključak:  

 ''Zadužuje se Gradonačelnik da predloži Gradskom vijeću donošenje Odluke 

o formiranju Radne grupe za izradu izmjena i dopuna Statuta Grada 

Sarajeva, odnosno novog Statuta Grada Sarajeva, s tim da bi bilo poželjno da 

u Radnoj grupi, pored članova Komisije za Statut i akte, budu zastupljeni i 

pravnici iz Gradske uprave Grada Sarajeva.'' 

 

3. Odbor za javne službe, infrastrukturu i javni saobraćaj uputio je inicijativu kojom je 

predložio Gradskom vijeću donošenje konkretnog zaključka. 

U raspravi o podnesenoj inicijativi sudjelovao je gradski vijećnik Samir Fazlić koji je 

postavio  pitanje i dobio odgovor od Predsjedavajućeg Gradskog vijeća Igora Gavrića. 

 

Na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, većinom glasova, izjasnivši se sa 19 glasova ''za'', tri glasa ''protiv'' i uz jedan  

''suzdržan'' glas prisutnih gradskih vijećnika (dva gradska vijećnika se nisu izjasnila), 

podržalo  je podnesenu inicijativu, i uvojilo sljedeći zaključak:  

 ''Zadužuje se Javno preduzeće za upravljanje, zaštitu i održavanje objekata 

Grada Sarajeva i obavljanje komunalnih i drugih djelatnosti od javnog 

interesa Grada Sarajeva, d.o.o. Sarajevo, da, što je prije moguće, a prateći 

Program rada Gradskog vijeća Grada Sarajeva za tekuću godinu, u skladu s 

aktima preduzeća, pripremi i uputi Gradskom vijeću Izvještaj o radu i 

poslovanju Javnog poduzeća''. 

 

4. Gradski vijećnik Adnan Talić uputio je inicijativu  sljedećeg sadržaja. 

Na junskoj sjednici Gradskog vijeća Nacrt Etičkog kodeksa izabranih zvaničnika Grada 

Sarajeva upućen je u javnu raspravu u trajanju od 60 dana. Za subjekte u javnoj raspravi, 

određeni su klubovi gradskih vijećnika i Gradonačelnik. U septembru su na sjednici 

Etičkog vijeća trebala biti razmatrana mišljenja na utvrđeni Nacrt Etičkog kodeksa, ali je 

dostavljeno samo mišljenje Gradonačelnika koje je Etičko vijeće razmotrilo.  Cijeneći da je 

period juli i august bio period godišnjih odmora i da klubovi gradskih vijećnika, 

vjerovatno, nisu mogli na vrijeme dostaviti sugestije na Nacrt Etičkog kodeksa, bilo bi 

dobro da  Gradsko vijeće koje je jedino ovlašteno da period javne rasprave produži za još 

30 dana (od današnjeg dana),  donese zaključak kojim će to i uraditi. Istovremeno se 

upućuje poziv gradskim vijećnicima i klubovima gradskih vijećnika da daju svoja mišljenja 

sa primjedbama, prijedlozima i sugestijama na utvrđeni Nacrt Etičkog kodeksa kako bi 

Etičko vijeće imalo širu osnovu za konačno utvrđivanje prijedloga ovog akta i upućivanje 

Gradskom vijeću na razmatranje. 

U raspravi o podnesenoj inicijativi sudjelovali su  Predsjedavajući Gradskog vijeća 

Igor Gavrić i  gradski vijećnik Vedran Dodik. 

Na poziv Predsjedavajućeg Gradskog vijeća Igora Gavrića, Gradsko vijeće Grada 

Sarajeva, jednoglasno, izjasnivši se sa 25 glasova ''za'', bez glasova ''protiv'' i bez 

''suzdržanih'' glasova prisutnih gradskih vijećnika, podržalo je podnesenu inicijativu, i 

uvojilo sljedeći zaključak:  

 ''1. Produžava se javna rasprava o Nacrtu Etičkog kodeksa izabranih 

zvaničnika Grada Sarajeva do 25. 10. 2017. godine.  

  2. Pozivaju se  klubovi  gradskih vijećnika  da  u  navedenom  roku dostave 

svoja mišljenja sa eventualnim primjedbama, prijedlozima i sugestijama na 

utvrđeni  Nacrt Etičkog kodeksa izabranih zvaničnika Grada Sarajeva kako bi 

se Prijedlog Etičkog kodeksa mogao razmatrati na novembarskoj sjednici 

Gradskog vijeća.“    

 

5. Gradski vijećnik Samir Fazlić  uputio je vijećničko pitanje  sljedećeg sadržaja. 

Na junskoj sjednici je postavljeno vijećničko pitanje, odnosno tražena informacija o statusu 

Regulacionog plana ''Marijin Dvor Kvadrant B''. Do danas nije došao odgovor, odnosno 

nije pružena cjelovita informacija. Budući da se u narednom periodu očekuju, vjerovatno, 

rasprave i odluke i na Općinskom vijeću Centar  i na Gradskom vijeću po ovom pitanju, 

„...ponovo pozivam da mi se dostavi odgovor na pitanje“.  

 

   6.   Gradski vijećnik Samir Fazlić  uputio je vijećničko pitanje  sljedećeg sadržaja. 

Grad Sarajevo je formalno potpisao sporazum sa Haškim tribunalom, vezano za otvaranje 

ureda koji bi čuvao arhivsku dokumentaciju Haškog tribunala. Potrebno je da  

Gradonačelnik u pisanoj verziji dostavi odgovor na pitanje ko rukovodi, trenutno, odjelom 

formiranim za izvršavanje obaveza iz navedenog sporazuma.... „ko su ljudi ... koji se 

predstavljaju u ime tog ureda za arhivu Haškog suda i da li oni za to primaju .... određenu 

nadoknadu i kojom odlukom su oni imenovani na ta mjesta.“  

 

7. Gradski vijećnik Samir Fazlić  uputio je vijećničko pitanje  sljedećeg sadržaja. 

Svjedoci smo da se odluke o manifestacijama od interesa za Grad iz oblasti kulture i iz 

oblasti sporta privremeno ne primjenjuju uz obrazloženje da Budžet Grada Sarajeva nije 

mogao biti funkcionalan da bi podržavao sve ono što je tim odlukama navedeno. Odbor za 

društvene djelatnosti je bio informiran da će se novi propisi kojim će se predložiti 

utvrđivanje manifestcija od interesa za Grad Sarajevo i predlagati Gradskom vijeću prije  

ili tokom procesa pripreme budžeta i programa rada za narednu godinu, ali do sad ovi 

propisi nisu predlagani Gradskom vijeću. 

Zato se traži pismeni odgovor na pitanje u kojoj fazi pripreme, izrade, odnosno 

predlaganja su nacrti odluka o manifestacijama od interesa za Grad iz oblasti kulture i iz 

oblasti sporta. 

8. Gradski vijećnik Samir Fazlić  uputio je inicijativu  sljedećeg sadržaja. 

Očekuje se da Gradonačelnik organizira posjetu gradskih vijećnika lokacijama izgradnje 

„Trebevićke žičare“, s što je najavio ranije.  

 

9. Gradski vijećnik Samir Fazlić  uputio je vijećničko pitanje  (uz mogućnost davanja 

usmenog odgovora) sljedećeg sadržaja. 

Kompaniji „Džekos“ je dodjeljen ugovor za izgradnje dolazne i polazne stanice 

„Trebevićke žičare“. Iz medija saznajemo da je ista kompanija gradila stambene objekte na 

Dobrinji i da već nekoliko mjeseci traje rješavanje problema oko useljenja ovih objekata. U 

vezi s tim,  potrebno je odgovoriti na pitanje ima li trenutno problema u izgradnji, dolazne i 

polazne stanice „Trebevićke žičare“, budući da se radi o istom izvođaču, a očekuje se 

završetak izgradnje  do kraja godine.  

 

10. Gradski vijećnik Samir Fazlić  uputio je inicijativu (za koju je zatražio izjašnjavanje 

Gradskog vijeća) sljedećeg sadržaja. 

„Obzirom da mi imamo spomenik ubijenoj djeci grada Sarajeva u proteklom ratu. I imamo 

visoke goste zvaničnike koji dolaze iz drugih zemalja, prijateljskih zemalja. Da li bi mogli 

pokrenuti određenu inicijativu da u Protokolu Predsjedništva Bosne i Hercegovine postoji 

jedan simbolični gest, a to je .....da svi visoki zvaničnici koji dolaze na poziv 

Predsjedništva Bosne i Hercegovine, posjete spomenik ubijenoj djeci. Mislim da je to jedan 

čin ......pozitivni i dobre volje i mislim da bi to naišlo na pozitivan odjek svih građana ovog 

grada. “  

Prije izjašnjavanja Gradskog vijeća, bilo bi dobro da se i Gradonačelnik očituje o ovoj 

inicijativi.  

*** 

Gradonačelnik Abdulah Skaka je u svom izlaganju dao usmeni odgovor na pitanje 

vezano za Regulacioni plan ''Marijin Dvor Kvadrant B'', osvrnuo se na pitanje vezano za 

čuvanje dokumentacije Haškog tribunala, manifestacije od značaja za Grad iz oblasti 

kulture i sporta, te je podržao inicijativu za uvođenje u protokol Predsjedništva Bosne i 

Hercegovine, obavezne posjete zvaničnih gostiju Predsjedništva Bosne i Hercegovine 

Spomeniku ubijenoj djeci opkoljenog Sarajeva 92-95. 

 

Na pitanje vezano za izgradnju „Trebevićke žičare“ Gradonačelnik Abdulah Skaka dao 

je usmeni odgovor sljedećeg sadržaja.  

Cijenimo nepotrebnim građane Sarajeva „umarati“ pričom o „Trebevićkoj žičari“, odnosno 

o rokovima u kojima se odvije građenje. Grad Sarajevo je dobio pravosnažnu građevinsku 

dozvolu i sve aktivnosti, uključujući i građenje, odvijaju se u predviđenim vremenskim 

rokovima. Izvođači radova na izgradnji „Trebevićke žičare“, pored spomenutog privrednog 

duštva „Džekos“ i društava „Leitner“ i „Bosman“ su i još nekoliko domaćih izvođača 

građevinskih radova. Trenutno se  radi na izgradnji polazne i dolazne stanice i svih deset 

stubova „Trebevićke žičare“. Radi se o ozbiljnom i dugotrajanom projektu.  Zavod za 

izgradnju Kantona Sarajevo vrši nadzor nad građenjem, dinamika se svakodnevno prati i 

rokovi poštuju.  „Do otvaranja Trebevićke žičare dijeli nas još 128 dana“. Srećom i lijepo 

vrijeme pogoduje građenju, te se očekuje da će se ostvareni zavidan nivo realizacije 

planirane dinamike građenja i zadržati.   

O dobivenim odgovorima se očitovao gradski vijećnik Samir Fazlić, a zatim je diskutirao 

i  gradski vijećnik Miro Lazović.  

11. Gradski vijećnik Miro Lazović uputio je inicijativu  sljedećeg sadržaja. 
 

Zadnjih dana septembra mjeseca, održava se međunarodni turnir u organizaciji 

Košarkaškog kluba ''Željezničar'' pod nazivom Davorin Popović Dačo. To je tradicionalni 

međunarodni turnir ženske košarke. Ukoliko je to moguće i u mjeri u kojoj je to moguće, 

bilo bi dobro da Grad Sajevo – Gradonačelnik podrži ovaj turnir kroz sufinansiranje 

organizacije turnira. Kao što je poznato, Košarkaški klub ''Željezničar'' je dobitnik 

Šestoaprilske nagrade Grada Sarajeva, a svaka međunarodna manifestacija bila ona 

kulturna ili sportska, ujedno i popularizira Grad Sarajevo.  

 

12. Gradski vijećnik Miro Lazović uputio je inicijativu  (zatražio je da se o njioj izjasni 

Gradsko vijeće na sljedećoj sjednici) sljedećeg sadržaja. 

Inicijativa je vezana za ploču s natpisom koja je postavljena na Vijećnici prije niza godina. 

Nije poznato ko je postavio ploču i ko je autor teksta na ploči i to nije tema ove inicijative. 

Ocjena je da je vrijeme da se na neki način taj natpis promijeni i to tako da odgovara 

stvarnim historijskim činjenicama. Tekst na ploči koja je postavljena na Vijećnici je dosta 

problematičan. S tim u vezi, svjedoci smo bili i situacija u kojima se, radi posjete određenih 

zvaničnika tekst ploče pokriva, što je krajnje ne primjereno.  

Prijedlog je da Gradsko vijeće podrži inicijativu da se pokrenu aktivnosti na izmjeni 

natpisa na ploči tako da se u ovaj proces uključe relevantne i nadležne institucije.  Cilj je 

formulacija natpisa zasnovanog na povijesnim činjenicama i formuliranog tako da ne budi 

osjećaj kolektivne krivice. Natpis koji bude zasnovan na utvrđenim historijskim 

činjenicama bit će i politički i na svaki drugi način relevantan i imat će veći značaj nego 

natpis kakav je sada postavljen.  

O podnesenoj inicijativi je diskutirao Predsjedavajući Gradskog vijeća Igor Gavrić, te je 

konstatirao da će se Gradsko vijeće o ovoj inicijativi dostavljenoj u pismenoj formi 

očitovati na sljedećoj sjednici Gradskog vijeća. 

 

13. Gradski vijećnik Vibor Handžić uputio je inicijativu  sljedećeg sadržaja. 

„...Molim ..... da mi se dostavi stenogram tačke.. sa prošle sjednice Vijeća koja se tiče 

usvajanja rebalansa Budžeta Grada Sarajeva.“  
 

 

14. Gradski vijećnik Vibor Handžić uputio je inicijativu  sljedećeg sadržaja. 

Udruženje, registrirano u cilju razvoja  kajakaškog sporta koje vrši obuke odraslih i  djece 

koji se žele baviti ovim sportom,  obratilo se Gradu Sarajevu sa zahtjevom za odobrenje da 

područje Miljacke, uzvodno od brane, na mirnom dijelu rijeke, koristi za takve aktivnosti. 

Dobilo je odgovor da to nije u skladu sa gradskim propisom. Naravno da nije, nije sporno. 

Nevezano za konkretan slučaj, ideja za korištenje navedenog dijela otvorenog vodotoka 

Miljacke za obuku u vodenim sportovima je odlična. U tom cilju, ima li  Grad Sarajevo  

nadležnost za davanje takvih odobrenja, ili odluka koja je na snazi to ne dozvoljava, 

odnosno može li Gradsko vijeće izmijeniti važeći propis tako da se omogući davanje 

dozvola za korištenje mirnih dijelova otvorenih vodotokova za ovakve namjene, što bi bio 

još jedan novi izuzetno zanimljiv sadržaj u samom gradu.   

U raspravi o podnesenoj inicijativi sudjelovali su Predsjedavajući Gradskog vijeća Igor 

Gavrić, Gradaonačelnik Grada Sarajeva Abdulah Skaka.  

Gradaonačelnik Grada Sarajeva Abdulah Skaka se obratio u povodu inicijative koju je 

uputio gradski vjećnik Miro Lazović, a vezano za KK „Željezničar“. 

15. Gradski vijećnik Nuko Grebović  uputio je vijećničko pitanje   sljedećeg sadržaja. 

Ukoliko Gradonačelnik ili čelnici Gradskog vijeća imaju informaciju o tome kada će 

Sarajevo imati redovno snabdijevanje vodom, bilo bi dobro informirati i gradske vijećnike 

o tome. Svakodnevno „..grupa ljudi me zaustavlja i pita: „Imate dobrog Gradonačelnika, 

imate dobrog Predsjedavajućeg. Molim te Nuko, pitaj kad ćemo imati vodu. Mi ništa ne 

tražimo, osim da imamo redovito snabdijevanje vodom.“  Također, ukoliko Gradonačelnik 

ili Predsjedavajući Gradskog vijeća imaju informaciju o činjenici i razlozima zašto 

određeni dijelovi grada nemaju redukcije dok većina stanovništva ima, očekuje se da je 

podijele s gradskim vijećnicima.  

U raspravi o podnesenoj inicijativi sudjelovali su Predsjedavajući Gradskog vijeća Igor 

Gavrić i gradski vijećnik Vedran Dodik. 
 

*** 

Predsjedavajući Gradskog vijeća Grada Sarajeva Igor Gavrić je najavio održavanje 

Osme sjednice Gradskog vijeća za srijedu 25.10.2017. godine. Najavio je i održavanje 

sjednice Kolegija Gradskog vijeća u pripremi ove sjednice u utorak 03.10. 2017. godine, a 

sjednice radnih tijela u sedmici koja započinje s 09. 10. 2017. godine.  

 

Zasjedanje je završeno u 12 sati i 25 minuta. 
 

Sastavni dio ovog zapisnika je izvornik i tonski snimak o radu Gradskog vijeća koji se čuvaju 

u Gradskoj službi za Gradsko vijeće Grada Sarajeva.                                                 

 

 

 

SEKRETAR GRADSKOG VIJEĆA  

Safet Krajišnik,s.r. 

PREDSJEDAVAJUĆI GRADSKOG VIJEĆA 

Dr. Igor Gavrić,s.r. 

 
 


